
Dankbaarheid is nie ‘n
dreigement nie

Die Guinness Book of Records hou boek van wéreldrekords op alle
moontlike terreine van die lewe. Een rekord, wat hulle egter nog nie
opgeteken het nie, is hoe lank die volgende woorde aangehaal word
sonder dat mense dit ooit prakties toepas: “Ons moet meer dankbaar
wees vir al ons seéninge.” Sulke woorde word tydig en ontydig
kwytgeraak. Dit word ook om elke hoek en draai beaam, maar dit word
die heel minste gedoen.

Hoor hier, dankbaarheid is nie 'n dreigement nie. Ons is dankbaar, of
ons is nie — dis so eenvoudig én so ingewikkeld soos dit! Dankbaarheid
raak ons hart eerste. Dankbaarheid spruit voort uit die wete dat God
ons in liefde raakgesien het. Dankbaarheid is om te weet Hy hou regtig
baie van ons. Hy hou al die pad van ons. Ons is geseéndes in God se oé.
Ons is geliefdes van die Here. Dankbaarheid is egter ook doelbewuste
keuses hier aan ons kant van die draad. Ons kies keer op keer om ons
eie lewe in verwondering voor God te leef. Ons kies om die lewe as ‘n
daaglikse geskenk uit Sy goeie hand te ontvang.

Ons is nie lewende dreigemente, wat gedurig vir almal en vir onsself
dreig dat ons dankbaar moet wees en dat ons al ons seéninge moet tel
nie. Ons weier om nogmaals te kwalifiseer vir hierdie goor rekord.
Sommer van vroegdag af tel ons elke dag ons hemelse seéninge. Dan is
daar geen tyd oor vir dreigemente nie. Ons leef dankbaar voor die
Here... want ons is!

deur Stephan Joubert

-Dank GOD vir Radiokansel & al die ander radiostasies wat SY Naam groot maak
-Bid vir Vaalpark gemeente se werksaamhede en elkeen wat ook leiding neem in die gemeente
-Bid vir die eredienste; ons lidmate; Onbeperk en ons predikante

Dank Gebede

-Dankie HERE vir elke nuwe dag’
skenk

-Dankie dat U, U ENIGSTE SE
gestuur het om vir my aan dJﬁ houtl
sterf

lag, ruik, hoor, proe & omgee'&\tl
HERE dat U altyd saam met i .
loop! A

-Dankie my GOD vir elke g&ectwat ‘gebid
word & vir elke gebed wat U verhoor.
Dankie dat U ons hand nooit sal los nie.

- Dankie vir U wondergroot genade...
- HERE, ek het U lief! AMEN

PSALM 40:9

Byvoorbaat baie dankie vir jou dankoffer. . . |

% Dit is nie
geluk wat ons
dankbaar maak nie
dit is dankbaarheid
wat ons gelukkig

maak

Maar vir my is die Here'n
vedlige vesting my Ged is
die r¢fs waar ek kan sfwil

Psalm 94:22

